
Adorazzjoni skont il-Fehma tal-Papa Jannar 2017

MALTA

lI-Papa ged jistedinna matul ix-xahar ta’ Jannar
sabiex ninghaqdu flimkien u nitolbu biex I-insara
kollha jkunu fidili ghat-taghlim ta’ Kristu, biex
jirsistu bit-talb u I-imhabba t'ahwa halli terga' ssehh
[-ghaqda bejn il-knejjes u flimkien jiffacc¢jaw l-isfidi
tal-umanita.

Qari: Qari mid-diskors ta’ Patri Cantalamessa, predikatur tal-Papa, fil-ftuh tas-Sinodu
Anglikan fNovembru 2015

“‘Ahna lkoll mehdijin il-hin kollu fil-problemi u I-interessi tal-parro¢¢a taghna,
tad-djocesi, tal-komunita — u wkoll tad-denominazzjoni Nisranija Taghna; ghalhekk
nitilfu t-triq biex nibnu d-dar wahdanija ta’ Alla, li hija I-Knisja.

“Wagqt li d-dinja Nisranija qed thejji runha biex ticcelebra I-hames ¢entinarju tar-Riforma
Protestanta, hija haga vitali ghall-Knisja kollha li ma nitilfux din [-opportunita minhabba
dawk li jridu jibgghu prigunieri tal-imghoddi, u jippruvaw jishqu fuq it-tajjeb u I-hazin ta’
dak u tal-iehor. Ejjew naghmlu pass ta’ kwalita 1 quddiem... ll-gaghda llum inbidlet
b’mod drammatiku minn dakinhar... Jehtieg nibdew mill-gdid mill-persuna ta’ Gesu,
fill-waqt i bl-umilta kollha nippruvaw nghinu lin-nies ta’ Zzmienna jaghmlu esperjenza
ta’ laggha personali mieghu... Jehtigilna mmorru lura lejn zmien |-appostli. Huma wkoll
habbtu wi¢chom ma’ dinja li ma kenitx Nisranija; ahna qeghdin niffac¢jaw fil-wisa’ dinja
post-Kristjana.

Dan ma ffissirx li nwarrbu I-ghana kbir teologiku u spiritwali li gie mir-Riforma, jew li
nixtiequ mmorru lura ghaz-zminijiet ta’ qabilha. Ifisser li d-dinja Nisranija kollha tislet
il-gid minn dak li twettaq sakemm jitwarrab certu taghwig li sehh b’effett tal-atmosfera
shuna taz-zmien u I-kontroversiji ta’ wara.

Hemm il-htiega i Ikoll ingieghdu flimkien dak li jghaggadna bla ma nimponu
[-uniformita, imma nirrikonciljaw id-diversitajiet taghna. Fl-ghajnejn ta’ hafna, hutna
Nsara ged jingatlu ghax huma Nsara. F'ghajnejhom ahna ga haga wahda! Ejjew
inkunu wkoll haga wahda ghal xulxin u quddiem Alla.

Mulej, ahna suppost ilkoll insara,

ilkoll nemmnu li Gesu hu s-Salvatur taghna.

Nemmnu li hu maghna ghal dejjem

u, haga tal-ghageb, ahna mifrudin!

Mhux hekk biss, izda hafna drabi nharsu b’suspett lejn xulxin.
Kif galu I-Papa Frangisku u dan il-patri,

f'ghajnejn ta’ hafna ahna diga' haga wahda,

ghax hafna ged jinqatlu ghax huma Nsara.

Qed jaharqulhom djarhom u |-knejjes taghhom,

mhux ghax huma Kattoli¢i jew Anglikani jew Ortodossi jew Kopti,

izda ghax huma Nsara, ghax jemmnu fik, Gesu'.

Mulej Gesu, inti wkoll ghext fi zmien fejn il-Lhud u s-Sammaritani

ma tantx kienu jingiebu.

Izda int ma kontx thalli dawn [-affarijiet jinkwetawk jew ifixkluk.
Lis-Samaritan it-tajjeb pingejtu bhala ragel mimli hniena,

bil-kuntrarju tat-tnejn |-ohra li kienu Lhud,

li dawru wi¢chom in-naha I-ohra u li ma ghenux lill-proxxmu taghhom.
L-istess meta Itgajt mal-mara Samaritana hdejn il-bir.

Ma gghadtx tahseb li ser tohloq skandlu ghax kont tkun ged tkellimha.
Ghax ghalik, Mulej Gesu, l-importanti I-galb niedma u mimlija mhabba.
Li jghodd ghalik mhux li nitolbu u ma naghmlu xejn iktar.

Izda li nahdmu biex niksbu I-ghaqda, il-gustizzja u |-paci.

Ghalik mhux il-kliem jghodd, imma I-fatti.

Mulej, ghinna halli ma nibqghux prigunieri tal-passat.

Ghinna halli nfittxu dak li jghaqqadna,

U biex noholqu flimkien progetti ta’ fejda, ta’ gustizzja,

u ta’ ghajnuna ghall-ohrajn.

Aghtina I-kuragg biex inkunu ged nixbhu lilek

u biex inkunu xhieda tieghek

fdinja li ged twarrab it-taghlim tieghek.

Ghinna halli nghinu lil xulxin

sabiex ikollna esperjenza personali mieghek.

Ghinna nizirghu u nfittxu dak li jghagadna, u nwarrbu fil-genb dak Ii jifridna.

KANT

Qari mill-Current Issue ta’ Jannar 2017

Stephen Evans kien inghagad man-Network Dinji ta’ Talb mal-Papa fuq stedina ta’
habibu James Crawford. Ghall-ewwel Stephen ma riedx jaf, ghax kien jassoc¢c¢ja dan
il-moviment max-xjuh. Minkejja dan, beda jattendi |-lagghat tas-sezzjoni taz-zghazagh,
il-Eucharistic Youth Movement (EYM). Bil-mod il-mod beda jiehu I-affarijiet bis-serjeta.
Irrealizza li jekk kien se jimpenja ruhu tassew, kellu jsib mezz kif, fil-komunita li jghix
fiha, jiffac¢ja u jipprova jtaffi ftit milll-isfidi tal-umanita li jpoggilna quddiemna I-Papa
kull xahar. F’'Jannar tas-sena I-ohra Stephen xtaq jaghmel xi haga konkreta biex jghix
il-fehma tal-Papa ghal dak ix-xahar, li kienet biex id-djalogu sincier bejn nies ta’
religjonijiet differenti jhalli frott ta’ paci u gustizzja. Hares madwaru u nduna li ftit ‘il
boghod minnhom kien hemm familja Protestanta. Kienu jidhru li kienu ghaddejjin minn

xi diffikultajiet, u t-tlett itfal kienu jghixu mal-omm biss, ghax missierhom kien telaghom.
Wiehed mit-tfal, Mark, kien dagsxejn ta’ guvnott bhalu, u kien donnu se jagbad
kumpanija hazina. Stephen beda jahseb Xjista’ jaghmel. Tkellem mal-genituri, ghax
[-ommijiet kienu jafu lil xulxin, peress li kienu jahdmu flimkien fl-istess kumpanija.
Iddecidew li jissapportjaw lil din il-familja, u ghalhekk omm Stephen stiednet lill-familja
ghal barbecue. Stephen ha din [-opportunita u stieden lil Mark biex jibda jmur jilghab
il-basketball mieghu. Maz-zmien tant saru hbieb li Mark xi kultant kien imur mieghu
ghal-lagghat tal-EYM. Kemm ferhet omm Mark meta rat li kien telaq il-kumpanija
hazina li kien se jagbad u kemm apprezzat is-sapport li I-familja ta’ Stephen kienet qed
toffrilhom.

Mulej Gesu, inti zgur li m’intix kontra d-djalogu bejn l-insara,
izda zgur li mhux biss tixtieq tarana iktar maghqudin,

imma tixtieq tarana wkoll nghinu u nissapportjaw lil xulxin;
tixtieq tarana nzommu id xulxin matul il-vjagg tal-hajja.
Mulej, inti tlabt lil Missierek

biex ilkoll inkunu haga wahda mieghek.

Aghtina I-kuragg halli nahdmu bla heda

biex issehh |-ghaqda bejn I-insara kollha fid-dinja.
Heggigna, nitolbuk, bil-hidma tal-Ispirtu s-Santu

halli ma nibzghux nitolbu flimkien

u sabiex nirsistu biex nikkoperaw bejnietna f’kull ¢irkustanza.
B’hekk, permezz ta’ atti ta’ karita u ta’ solidarjeta ma’ xulxin
u ma’ min hu fil-bzonn fil-komunitajiet fejn nghixu,

inwittu t-triq ghall-ghaqda bejnietna I-Insara.

Mulej, aghtina s-sabar

biex nisimghu u nitghallmu minn xulxin

biex b’hekk nghinu lil xulxin u nghixu fis-sliem,

u nimpenjaw ruhna biex nahdmu

ghall-gid komuni madwar id-dinja kollha.

KANT

Nitolbu Flimkien

Nitolbuk Mulej, flimkien mal-Papa, sabiex I-insara kollha jkunu fidili ghat-taghlim ta’
Kristu, biex jirsistu bit-talb u l-imhabba t'ahwa halli terga' ssehh |I-ghaqda bejn il-knejjes

u flimkien jiffacc¢jaw I-isfidi tal-umanita.
Nitolbu .... Ismaghna nitolbuk Mulej

Nitolouk Mulej sabiex nirrealizzaw li |-paci, il-gustizzja u I|-ghagda huma
r-responsabbilta ta’ kull wiehed u wahda minna u li Ikoll kemm ahna ghandna mhux
biss nitolbu ghall-paci, il-gustizzja u I-ghaqda, izda ghandna I-obbligu li nahdmu
ghalihom.

Nitolbu .... Ismaghna nitolbuk Mule;.

Nitolbuk Mulej sabiex, permezz tal-hidma taghna fost I-insara, inkunu ged nahdmu
ghall-ghaqda bejnietna u b’hekk insiru bennejja u mhux gerrieda tal-knisja tieghek.
Nitolbu .... Ismaghna nitolbuk Mulej.

Nitolbu sabiex, permezz tad-djalogu u I-hidma komuni fil-komunita, nies li ma jitkellmux
bejniethom jersqu lejn xulxin, biex isibu mezz sabiex jghixu flimkien fil-paci.
Nitolbu.... Ismaghna nitolbuk Mulej.

Mulej, nitolbu sabiex il-mexxejja tar-religjonijiet kollha, spec¢jalment dawk Insara, jkunu
ghajn ta’ tama u dawl fid-dlam, billi jahdmu sabiex joholqu djalogu li jwassal biex ilkoll
inkunu ta’ servizz ghal xulxin u nahdmu ghall-gid komuni.

Nitolbu .... Ismaghna nitolbuk Mulej.

